
Giriş
Hazırda müəssisələrin mühasibat uçotunun Hesablar planı və tətbiqinə dair təlimatda müəyyənləşdiyi kimi mühasibat uçotunda məsrəflərin uçotunun təşkili ilə əlaqədar olaraq bir sıra hesablardan istifadə olunur. Bu bilavasitə istehsal əməliyyatlarının mürəkkəbliyi və istehsal məsrəflərinin müxtəlifliyi ilə əlaqədardır.
Məsrəflərin uçotu əsasən 20 N-li “əsas istehsalat” hesabı müəssisənin yaradılmasının əsas məqsədi olan məhsulun istehsalına çəkilən məsrəflər haqqında məlumatların ümumiləşdirilməsi üçün nəzərdə tutulmuşdur. Bu hesab əsasən sənaye və kənd təsərrüfatı müəssisələrində məhsul buraxılışı, podrat geoloji və layihə axtarış müəssisələrində buraxılan məhsullar və s. istifadə olunur.
Məhsul istehsalına sərf edilən bütün məsrəflərin yekunu onun maya dəyərini təşkil edir. Maya dəyəri bir iqtisadi kateqoriya olmaqla müəssisənin əmək kollektivivn istehsal prosesində istehsal vəsaitləri və əməyin istifadə olunması əsasında müəyyən olunur. İstehsalın faydalılıq əmsalını müəyyən edən göstərici olaraq maya dəyəri göstəricisi ilə müəssisədə məhsul istehsalı və satışına xərclənmiş məsrəflər müəyyənləşdirilir. Yəni məhsul maya dəyəri onun istehsalı və satışına sərf olunan məsrəflərin cəmini təşkil edir.Sərbəst bazar isqtisadiyyatına keçid dövründə məhsulun maya dəyəri müəssisənin təsərrüfat maliyyə fəaliyyətində ən vacib göstərici hesab olunur. Onun düzgün hesablanması və uçotu müəssisə gəlirlərinin daha faydalı istifadə olunmasına, istehsaldaxili təsərrüfat hesabının yüksək səviyyədə təşkilinə şərait yaradır. Maya dəyəri – istehsalın cari xərclərinin və məhsulun reallaşmasının pulla ifadəsidir. Maya dəyərə daxil olan və vergiyə cəlb olunan mənfəətin (gəlirin) müəyyən edilməsi zamanı nəzərə alınan məsrəflərin tərkibi qanunvericiliklə müəyyən olunur. Maya dəyər xərclərinə aiddir: maddi (material) xərcləri, qaimə xərcləri, əmək haqqı, amortizasiya və s. Maya dəyərinin aşağıdakı növləri fərqləndirilir: bazis maya dəyəri – cari və ya plan dövründə maya dəyərin hesablanmasının əsası kimi götürülən keçmiş dövrün maya dəyəri; fərdi maya dəyər – konkret məmulat növünün hazırlanmasına çəkilən məsrəflərin məbləği; daşımaların maya dəyəri – bu və ya digər nəqliyyat növünün işinin spesifikliyi ilə əlaqədar yüklərin (məhsulun) nəql edilməsi xərcləri; cari realizə olunmuş məhsulun maya dəyəri – bərpa olunmuş məhsulun maya dəyər üzrə, yəni müəyyən məqamda onun istehsalı və istehlakı üçün zəruri olan məsrəflərin cəmində realizə olunmuş həmin məhsulun qiymətləndirilməsi; texnoloji maya dəyər – məhsulun hazırlanmasında və xidmətlərin göstərilməsində texnoloji prosesin təşkilinə çəkilən xərclərin cəmi; faktiki maya dəyər – müəyyən müddət ərzində maya dəyərin bütün maddələri üzrə verilmiş faktiki məsrəflər əsasında müəyyən olunan faktiki və ya hesabat maya dəyəri.
Iqtisadi təhlilin ən əsas vəzifələrindən biri də məhsulun maya dəyərinin təhlilidir.
Məhsulun maya dəyərinin təhlilinə aşağıdakılar aiddir:
1. mühüm məlumat növlərinin maya dəyərinin təhlili
2. kalkulyasiya maddələri üzrə satılmış məhsulun maya dəyərinin təhlili
3. əmtəəlik məhsulun bir manatına məsariflərin təhlili
4. satılmış məhsulun bir manatına məsariflərin təhlili
5. istehsala məsarif smetalarından istifadənin təhlili
    Məhsulun maya dəyərinin təhlili  bir qayda olaraq onu xarakterizə edən ümumi göstəricilərin təhlilindən başlanır. Bu zaman həm bütövlükdə müəsissə üzrə, həmdə ayrı ayrı məhsul çeşidləri üzrə plan və faktiki maya dəyəri göstəricilərindən istifadə etməklə maya dəyərinin keçən ilə və plana nisbətən artması yaxud azalması, habelə dinamikası, həm məbləğ, həm də nisbi ifadədə təyin edilir.
     Bu halda maya dəyərinin xarakterizə edən hesabat ilinin faktiki göstəricilərini, sadəcə olaraq keçən ilin müvafiq göstəriciləri , habelə plan göstəriciləri ilə tutuşdurub kənarlaşmaları təyin etməklə kifayətlənmək olmaz.
      Məhusulun maya dəyəri göstəriciləri  və onun aşağı salınması yuxarı orqanlar tərəfindən planlaşdırılmayan və bu problemləri müəsissələrin özləri tərəfindən həll edilən indiki şəraitdə , ilk növbədə , keçən ilin faktiki nail olduğu səviyyə ilə müqayisədə ayrı –ayrı məhsul çeşidləri və bütün əmtəəlik məhsul üzrə məhsulun plan maya dəyərinin dəyişilməsini, başqa sözlə desək,maya dəyərini xarakterizə edən plan göstəricilərinin reallığını bilmək lazımdır. Bunun üçün keçən ilin hesabat göstəricilərindən və hesabat ilinin plan göstəricilərindən istifadə etməklə hesablamaaparılır.
     Azad bazar rəqabəti şəraitində yeni məhsul çeşidlərinin mənimsənilməsi, unikal məhsul buraxılışı əmtəəlik məhsulun daha da tez reallaşdırlması , avans edilən  kapitalın sahibkara daha tez qayıtması üçün zəruri şərtdir. Hesabat ilində buraxılan yeni ,unikal məhsul çeşidləri də müqayisəyə gələn əmtəəlik məhsula daxildir. 
       Əmtəəlik məhsulun maya dəyərinin təhlili zamanı müqayisəyə gələn məhsulun maya dəyəri daha ətraflı təhlil edilir. Müqayisəyə gələn məhsulun maya dəyərinin təhlil etmək üçün aşağıdakı plan, faktiki və hesablama göstəricilərindən istifadə edilir. 
       Bazar iqtisadiyyatı şəraitində istehsal olunan əmtəəlik məhsulun keyfiyyətinin yüksəldilməsi onu daha tez və baha qiymətlə reallaşdırılması üçün zəruri şərtdir. Məhsulun keyfiyyətinin yüksəldilməsi baha başa gələn xammal və materillardan , yarımfabrikatlardan , komplektləşdirici məlumat , detal və hissələrdən istifadə olunmasını ,keyyfiyyət parametrlərinə görə işçilərin maddi stimullaşdırılmasını, mütərəqqi texnologiyalardan və faydalı resepturalardan istifadə edilməsini tələb edir. Bütün bunlar xərclərin və əmtəəlik məhsulun məsrəftutumunun artmasına səbəb olur. Bu halda keyfiyyətinn yüksəldilməsi ilə əlaqədar olaraq əmtəəlik məhsulun satış qiymətinin artım tempi ilə müqayisədə yüksək olduqdamüəsissə üçün faydalı sayılır. Təhlil zamanı keyfiyyəti yüksəldilmiş məhsulun bir vahidinin satış qiyməti ilə  maya dəyəri arasındakı müsbət fərqi reallaşdırılan əmtəəlik məhsulun natural ifadədə miqdarına vurmaqla mənfəətin artması məbləği təyin edilir.  Bu kənarlaçşma məbləğini 100-ə vurub əlavə xərclər  çəkməklə istehsal olunan əmtəəlik məhsulun maya dəyəri göstəricisinə bölməklə məsrəflərin artımının faydalılıq dərəcəsi təyin edilir.
























1.İstehsal məsrəfləri və maya dəyəri haqqında anlayış, onların uçotu qarşısında duran vəzifələr
İstehsal prosesi müəssisələrin fəaliyyətinin başlıca istiqamətini təşkil edir. Bu prosesin həyata keçirilməsi icrası ilə əlaqədar olaraq müəssisə özünün sərəncamında olan material, əmək və maliyyə ehtiyatlarını sərf edir, hazırlanmış məhsulun (işin, xidmətin) maya dəyərini formalaşdırır. İstehsal məsrəflərinin tərkibi və məhsulun, işin, xidmətin maya dəyəri AR Vergi Məcəlləsinin müddəalarına əsasən müəyyən olunur.
Məhsul istehsalına sərf edilən bütün məsrəflərin yekunu onun maya dəyərini təşkil edir. İstehsalın faydalılıq əmsalını müəyyən edən göstərici olaraq maya dəyəri göstəricisi ilə müəssisədə məhsul istehsalı və satışına çəkilmiş məsrəflər müəyyənləşdirilir. Yəni məhsul maya dəyəri onun istehsalı və satışına sərf olunan məsrəflərin cəmini təşkil edir.
Bazar iqtisadiyyatına keçid dövründə məhsulun maya dəyəri müəssisənin təsərrüfat-maliyyə fəaliyyətində ən vacib göstərici hesab olunur. Onun düzgün hesablanması və uçotu müəssisənin gəlirliliyinin daha da artmasına, iqtisadi və sosial inkişafının sürətlənməsinə şərait yaradır..
Odur ki, hazırki, şəraitdə istehsala məsrəflərin uçotu və məhsulun maya dəyərikorkulyasiya əməliyyatlarının yüksək səviyyədə təşkil olunması böyük əhəmiyyətə malikdir.
Göstərilənlərlə əlaqədar olaraq maya dəyərinin kalkulyasiya edilməsinin və məsrəflərin uçotunun qarşısında aşağıdakı vəzifələr durur:
- istehsal məsrəflərinin müvafiq qaydada təsdiq olunmuş ilkin sənəd formaları ilə vaxtlı-vaxtında və düzgün rəsmiləşdirilməsini, onların tam əhatə edilməsini, baş verdikləri sahələr və təyinatları üzrə dəqiq uçota alınmasının təmin olunması;
- istehsal olunmuş məhsulların (işlərin, xidmətlərin) miqdar, məbləğ, çeşidinin uçotu və onların yerinə yetirilməsi üzərində nəzarət;
- məhsul istehsalına sərf olunan xammal, material, əmək və digər ehtiyatların istifadə olunmasına nəzarət;
- material, əmək və maliyyə ehtiyatlarının tərtib olunmuş smeta və normativlərə, plana uyğun olunmasına nəzarət etmək;
İstehsal xərclərinin təsnifatı
Məhsulun maya dəyərinin aşağı salınması ilə əlaqədar ehtiyatların müəyyən olunması və s.
İstehsala məsrəflərin uçotunun aparılması üçün onların təsnifləşdirilməsi həyata keçirilir.Xərclər aşağıdakı əlamətlər üzrə qruplaşdırılır və uçota alınır: istehsal prosesindəki roluna görə (əsas və əlavə xərcləp); məhsulun (işin, xidmətin) maya dəyərinə daxil olunması üsuluna görə (müstəqim xərclər, qeyri-müstəqim xərclər); istehsalın həcminə münasibətinə görə (dəyişən xərclər, sabit xərclər); iqtisadi elementlər və kalkulyasiya maddələri üzrə və s. əlamətlərə görə.
 Maya dəyərinə tərif verməmişdən əvvəl, ilk öncə onun bazar iqtisadiyyatı şəraitində nə dərəcədə zəruri olmasını qeyd etmək istərdim. Bildiyimiz kimi bazar iqtisadiyyatının mühüm elementlərindən biri qiymətdir. Maya dəyəri isə qiymətə bir başa təsir edir, və qiymətin təyin olunmasında maya dəyəri mühüm əhəmyət kəsb edir. Beləki tam maya dəyərinin üzərinə sahibkarın mənfətini əlavə olunduqdan sonra qiymət əmələ gəlir. Bu səbəbdəndə sahibkar maya dəyərinin aşağı salınmasında maraqlıdır və bu da təbii bir haldır, cünki bu halda o həm məhsulu daha tez reallaşdırır həm də daha cox mənfəət qazanır. Maya dəyərinin aşağı salınması ücün isə sahibkar maya dəyərini təşkil edən xərcləri və onlara təsir edən amilləri öyrənməli, onları lazımınca qiymətləndirməlidir. Maya dəyərini təşkil edən xərclər və ona təsir edən amillər haqda ikinci planda daha ətraflı qeyd edəcəyəm. Maya dəyərinin mahiyyətini başa düşmək ücün Telman Hüseynovun verdiyi tərifə fikir verək. “Məhsulun maya dəyəri onun istehsalına sərf edilmiş xammal, material, yanacaq-enerji resurslarının və kənardan alınmış yarımfabrikatların, həmcinin əməyin ödənilməsi xərclərinin və əsas fondların amortizasiya ayirmalarının dəyər ifadəsində cəmini əks etdirir. Bir sozlə məhsulun istehsalına cəkilən xərclər məhsulun maya dəyərini təşkil edir.
Bir cox hallarda maya dəyəri anlayışini məhsulun tam maya dəyəri anlayışı ilə eyniləşdirirlər. Tam maya dəyəri maya dəyərinin üzərinə kommersiya xərclərini – yəni marketinq, nəqliyyat, reklan xərcləri əlavə etməklə yaranır.
İqtisadi təyinatına görə məhsulun maya dəyəri iki hissədən ibarətdir:
· istehlak edilmiş əmək vasitələrinin və əmək predmetlərinin dəyərindən,
· əməyin ödənilməsi ilə əlaqədar olan xərclərdən ibarətdir. 
Digər bir mənbədə isə maya dəyərinin mahiyyəti aşağıdakı kimi açıqlanır. Maya dəyəri – istehsalın cari xərclərinin və məhsulun reallaşmasının pulla ifadəsidir. Maya dəyərə daxil olan və vergiyə cəlb olunan mənfəətin (gəlirin) müəyyən edilməsi zamanı nəzərə alınan məsrəflərin tərkibi qanunvericiliklə müəyyən olunur. Maya dəyər xərclərinə aiddir: maddi (material) xərcləri, qaimə xərcləri, əmək haqqı, amortizasiya və s. Maya dəyərinin aşağıdakı növləri fərqləndirilir: bazis maya dəyəri – cari və ya plan dövründə maya dəyərin hesablanmasının əsası kimi götürülən keçmiş dövrün maya dəyəri; fərdi maya dəyər – konkret məmulat növünün hazırlanmasına çəkilən məsrəflərin məbləği; daşımaların maya dəyəri – bu və ya digər nəqliyyat növünün işinin spesifikliyi ilə əlaqədar yüklərin (məhsulun) nəql edilməsi xərcləri; cari realizə olunmuş məhsulun maya dəyəri – bərpa olunmuş məhsulun maya dəyər üzrə, yəni müəyyən məqamda onun istehsalı və istehlakı üçün zəruri olan məsrəflərin cəmində realizə olunmuş həmin məhsulun qiymətləndirilməsi; texnoloji maya dəyər – məhsulun hazırlanmasında və xidmətlərin göstərilməsində texnoloji prosesin təşkilinə çəkilən xərclərin cəmi; faktiki maya dəyər – müəyyən müddət ərzində maya dəyərin bütün maddələri üzrə verilmiş faktiki məsrəflər əsasında müəyyən olunan faktiki və ya hesabat maya dəyəri.
Maya dəyərinin zəruriliyini sadə bir cümlə ilə belə ifadə etmək olar: maya dəyəri, məhsulun istehsalçıya neceyə, hansı xərclər hesabına başa gəldiyini ifadə edir. 
 Məhsulun maya dəyərini əmələ gətirən xərcləri iqtisadi məzmununa görə aşağıdakı kimi qruplaşdırmaq olar:
- Material xərcləri;
- Əmək haqqı xərcləri;
- Sosial sığorta ayirmaları;
- Əsas fondların amortizasiyası;
- Sair xərclər.
Material xərclərinə təsir göstərən amillər aşağıdakılardır:
· Məhsul istehsalına, iş və xidmətlərin həyata kecirilməsi sərf edilən xammalın, materialın dəyəri, təbiidir ki bu zaman müəssisə məhsul istehsalı uçün lazım olan xammalı və materialları istehlak edəcəyi mənbələri düzgün secməlidir. Xammal və materialları qiymətini nəzərə almaq şərti ilə nəqliyyat xərclərinə qənaət etmək məqsədi ilə müəssisəyə daha yaxın olan mənbələrdən istehlak etməlidir.
· Məhsul istehsalı və qablaşdırılması və digər istehsalat və təsərrüfat ehtiyacları ücün alınmış və sərf edilmiş materiallar, alətlər, inventarlar, xüsusi geyimlər, əsas fondlara aid edilməyən əmək vasitələrinin və digər az qiymətli əşyaların köhnəlməsi.
· Müəssisənin texnoloji və energetika məqsədlərinə, mühərriklərin hərəkətinə, binaların qızdırılmasına və öz nəqliyyatı ilə yerinə yetirilmiş istehsalat xarakterli işlərə sərf olunan bütün növ yanacaq və enerji.
· Quraşdırma və yenidən emal ücün alınmış yarımfabrikatlar və kompleksləşdirici məmulatlar.
Əmək haqqı xərclərinin səviyyəsinə təsir göstərən ən mühüm amillərdən biri əməyin avtomatlaşdırılması və mexanikləşdirilməsidir. Bildiyimiz kimi bu prosesin nəticəsində bir necə işcinin yerinə yetirdiyi işi daha asanlıqla və keyfiyyətlə yerinə yetirən avadanlıqlardan istifadə olunur. Həmin işi yrinə yetirən işcilər isə ixtisar olunur və təbii olaraq onlara verilən əmək haqqına qənaət olunur, bu da öz növbəsində maya dəyərini aşağı salmış olur. Lakin onu daqeyd etmək lazımdır ki alınmış avadanlıqlar da öz dəyərlərini amortizasiya ayirmaları şəklində maya dəyərinin üzərinə kecirirlər.
Digər bir amil isə əmək haqqının həcmidir. əmək haqqının həcminə isə əmək bazarındakı sabitlik bir başa təsir edir. Əmək haqqı xərclərinə qənaət etmək məqsədilə sahibkar ucuz işci qüvvəsi axtarmağa borcludur.
Əsas fondlann köhnəlməsi, yani amortizasiyası xərcləri, əsas istehsal fondlarımn balans dəyərinə görə qanunvericilikdə müəyyən edilmiş normalara uyğun hesablanmış köhnəlmə (amortizasiya) məbləğləri əks etdirilir. Bu xərclərin həcminə təsir göstərən amillər aşağıdakılardır:
· İşci heyətin, daha dəqiq desək müəssisədə yerinə yetirdikləri iş bilavasitə əsas istehsal fonları ilə bağlı olan işçilərin əsas istehsal fondları ilə düzgun rəftar, onlardan təyinatına gorə istifadə olunmasidir. Əgər yuxarıda deyilənlərə əməl olunmazsa, onda əsas istehsal fondunları daha tez kohnələr və bu da xərclərin artmasına səbəb olar.
· Əsas fondlann köhnəlməsi xərclərinin həcminə təsir göstərən digər amil isə, işləri bilavasitə əsas istehsal fondları ilə bağlı olan işçilərin uygun peşə hazırlığı və təhsil səviyyəsinə malik olmalarıdır. Peşə hazırlığı və təhsil səviyyəsinin aşağı olması səbəbindən bir cox hallarda əsas istehsal fondlarından tam gücdə istifadə etmək mümkün olmur. Bu səbəbdəndə müəssisə rəhbərliyi işciləri müəyyən dövrdən bir peşə hazırlığı, ixtisas artırma kurslarına gondərməlidir.
· Əsas fondlann köhnəlməsi xərclərinin həcminə təsir göstərən amillərdən biri də, əsas fondların nə dərəcədə dayanıqlı, keyfiyyətli olmasıdır. Bu amilə müəssisə əsas fondları istehlak edən zaman fikir verməlidir.
Sair xərclərə və onlara təsir edən amillərə aşağıdakılar aiddir:
· Ümumi istifadədə olan sərnişin nəqliyyatın xidmət etmədiyi istiqamətlərdə işçilərin iş yerinə və geriyə daşınması üzrə xərclər. Bu xərclərin həcminə təsir edən amillər: a) işçilərin yaşayış yerlərinin iş yerlərindən nə qədər uzaqlıqda yerləşməsi; b) işçilərin iş yerinə və geriyə daşınması məqsədi ilə secilən marşurutun düzgünlü, əgər marşurut düzgün secilərsə, o zaman yanacaqa qənaət etmiş oluruq.
· İstehsalın idarə olunması ilə əlaqədar xərclər. Bu xərclərə təsir edən amillərdən biri idarəetmə üsulunun düzgün secilməsidir, yani idarəetmədə artıq, gərəksiz ştatların ləğvidir.
· Qanunveriçiliklə müəyyən edilmiş normalara uyğun ezamiyyət, reklam və nümayəndəlik xərcləri. Burada işçilərin ezam olunduqlari şəhərlərin uzaqlığı, ezam onulunmuş şəhərdəki mehmanxanaların qiymətləri xərclərin  birbaşa təsir edir. 
· Normal iş şəraiti və təhlükəsizlik texnikasının təmin edilməsi üzrə xərclər. Bu növ xərclərin həcminə müəssisənin yerləşdiyi coğrafi ərazi mühüm təsir göstərir, cünki müəssisənin yerləşdiyi coğrafi ərazinin mürəkkəbliyi ilə təhlükəsizlik tədbirlərinə cəkilən xərclərin həcmi düz mütənasibdir. Bundan başqa bu xərclərin həcminə müəssisənin hansı fəaliyyət növü ilə məşğul olmasıda  təsir göstərir. Məsələn tikinti müəssisəsində təhlükəsizlik tədbirlərinə daha cox xərc cəkilir nəinki hər hansısa bir cörək bişirmə zavodunda, bunun səbəbi isə tikinti sahəsində bədbəxt hadisələrin baş vermə ehtimalının digər müəssisəyə nisbətən daha cox olmasıdır.
· Əsas istehsal fondlarının işçi vəziyyətdə saxlanılması üzrə cəkilən xərclər. Bu növ xərclərə texniki baxış və xidmət, sığorta və əsaslı təmirin aparılmasına çəkilən xərclər aiddir. Bir cox müəssisələrdə texniki baxış və xidmətləri həyata kecirmək ücün uygun şöbə yaradılır və bu növ xidmətlər müəssisənin öz balansında olan işçilərin hesabına həyata kecirilir. Bu xərclərin həcminə təsir göstərn amil isə uyğun şöbədə calışan işçilərin sayi və onların əmək haqlarının həcmidir.sığortta xərclərinə qənaət etmək üçünsə sığorta xidmətlərini münasib qiymətlərlə təqdim edən sığorta şirkəti və uygun sıgorta paketi secilməlidir. 
· Istehsalın hazırlanmasına və mənimsənilməsinə sərf edilən xərclər.
· Yeni müəssisələrin, istehsalın, sexlərin və aqreqatların mənimsənilməsinə daha dəqiq desək işə salınmasına sərf edilən xərclər.
· Kütləvi və ya seriyalı istehsal üçün nəzərdə tutulmayan məhsul istehsalı hazırlığına və mənimsənilməsinə cəkilən xərclər.
· Istehsalın təşkili və texnologiyasının təkmilləşdirilməsi, habelə məhsulun keyfiyyətinin yüksəldilməsi, onun davamlılığının artırılması və istehsal prosesində həyata kecirilən digər istismar xassələrinin təmin olunması ilə əlaqədar olan qeyri-əsaslı xarakterə malik olan xərclər.
· Ixtiralar və səmərələşdirici təkliflərlə əlaqədar xərclər.
· Istehsal prosesinə xidmət xərcləri
· Müəssisədə tibb məntəqələrinin saxlanması üçün lazım olan xərclər.
· Auditor, informasiya və məsləhət xarekterli xidmətlər ücün ödənişlər.
· Azərbaycan Respublikasının qüvvədə olan qanunvericilik aktları ilə məhsulun (işin, xidmətin) maya dəyərinə aid edilən bütün növ vergilər və rüsumlar, büdcədən kənar fondlara ödəmələr, tədiyyələr və s. xərclər.
· Məhsulun satılması ilə ələqədar xərclər. Bu xərclərə təsir edən amil məhsulun reallaşdarılması nəzərdə tutulan bazardakı tələb və təklifin həcmidir.
· Qısa müddətli bank kreditlərinə görə ödənilən faiz məbləğləri və qanunvericilikdə nəzərdə tutulan bank xidmətlərinin dəyəri. Bankların təyin etdikləri faiz dərəcələri bu xərclərin həcminə təsir edən ən mühüm amildir.
· Qanunda nəzərdə tutulmuş normalarda uyğun məcburi sığorta üüzrə ödəmələr.
· Texniki idarə etmə vasitələrinin saxlanılması və onlara xidmət göstərilməsi, hesablama mərkəzləri, rabitə qovşaqları, siqnalizasiya vasitələri və digər texniki idarəetmə vasitələri üzrə xərclər.
Sosial sığorta ayırmaları – qanunvericiliklə nəzərdə tutulmuş normalarla Dövlət Sosial Müdafiə Fonduna əmək ödənişlərinin ümumi məbləğinə uyğun olaraq hesablanan məcburi ayırmalardır. Qeyd olunan xərclər bir başa əmək haqqı ilə əlaqədar olduğundan bu xərclərin həcminə əmək haqqı fondunun həcmi təsir edir, yəni əmək haqları nə qədər yüksək olarsa bu xəclər də bir o qədər cox olacaqdır. Məlumat üçün qeyd edim ki bu ayırmalar sığorta edən yəni, müəssisə hesabına əmək haqqının 22 faizi, sığorta olunan yəni işçinin hesabına əmək haqqının 3 faizi həcmində olur. 
















2. İstehsala məsrəflərin proqram sistemində təşkili
Mühasibat uçotunun Hesablar Planı və onun tətbiqinə dair Təlimata uyğun olaraq mühasibat uçotunda istehsal məsrəflərinin uçotunun aparılması üçün bir sıra hesablardan istifadə olunur. Bu bilavasitə itstehsal əməliyyatlarının mürəkkəbliyi və istehsal məsrəflərinin müxtəlifliyi ilə əlaqədardır.
İstehsala məsrəflərin uçotu 20 «Əsas istehsalat», 23 «Köməkçi istehsalatlar», 25 «Ümumistehsalat xərcləri», 26 «Ümumtəsərrüfat xərcləri», 28 «İstehsalatda zay», 21 «Öz istehsalının yarımfabrikatları», 29 «Xidmətedici istehsalat və təsərrüfatlar» hesablarda aparılır. Göstərilən hesablardan başqa məsrəflərin məhsulun maya dəyərinə daxil olunmasını nəzərdə tutulmuş qaydada təmin etmək üçün büdcə-bölüşdürücü hesablar sayılan 31 «Gələcək dövrlərin xərcləri» və 89 «Qarşıdakı xərclər və ödəmələr üçün ehtiyatlar» hesablarındanda istifadə olunur.
İqtisadiyyatı yüksək səviyyədə inkişaf etmiş ölkələrdə mühasibat uçotu iki sahəyə – maliyyə və idarəetmə uçotuna ayrılmışdır. 
İdarəetmə uçotu istehsal məsrəflərinin və məhsulun maya dəyərinin kalkulyasiyasının aparılması vəzifəsini yerinə yetirir. İdarəetmə uçotu mühasibat, statistika, operativ-texniki uçotu, planlaşdırmanı təsərrüfat fəaliyyətinin təhlilini də əhatə edir.
Aktiv hesab sayılan 20 «Əsas istehsalat» hesabı müəssisənin yaradılmasının əsas məqsədi olan məhsulun (işin, xidmətin) istehsalına çəkilən məsrəflər haqqında məlumatların ümumiləşdirilməsi və onların maya dəyərinin kalyulyasiya edilməsi üçün nəzərdə tutulmuşdur. Bu hesab əsasən sənaye, kənd təsərrüfatı və tikinti-quraşdırma müəssisələrində məhsul buraxılışı, podrat, geoloji və layihə-axtarış müəssisələrində işlərin yerinə yetirilməsi, nəqliyyat və rabitə müəssisələrində göstərilən xidmətlər, ictimai iaşə müəssisələrində buraxılan məhsullar məsrəflərin uçotu üçün istifadə olunur.
20 «Əsas istehsalat» hesabının debetində bilavasitə məhsul buraxılışı, yerinə yetirilən iş və göstərilən xidmətlərlə əlaqədar birbaşa (müstəqim) məsrəflər, köməkçi istehsalatların xərcləri, istehsala xidmət və onun idarə edilməsi ilə əlaqədar (qeyri-müstəqim) xərclər və istehsal zayından əmələ gələn itkilər əks etdirilir. Köməkçi istehsalatların xərcləri 23 «Köməkçi istehsalat» hesabının kreditindən, istehsala xidmət və onun idarə edilməsi ilə əlaqədar xərclər isə 25 «Ümumistehsalat xərcləri», 26 «Ümumtəsərrüfat xərcləri» hesablarının kreditindən 20 «Əsas istehsalat» hesabının debetinə silinir.
20 «Əsas istehsalat» hesabının krediti üzrə istehsalı başa çatmış məhsulun yerinə yetirilmiş iş və xidmətlərin faktiki maya dəyərinin məbləği əks etdirilir. Bu məbləğlər 20«Əsas istehsalat» hesabının kreditindən 40«Hazır məhsul», 46«Məhsul (iş, xidmət) satışı», hesablarının debetinə yazılmaqla silinir.
20 «Əsas istehsalat» hesabı üzrə hesabat ayının sonuna olan qalıq bitməmiş istehsalın dəyərini göstərir.
23 «Köməkçi istehsalatlar» hesabı öz təyinatına görə 20 «Əsas istehsalat» hesabına oxşardır. Həmin hesab müəssisənin əsas istehsalı yaxud əsas fəaliyyəti üçün köməkçi olan istehsalatlara məsrəflər haqqında məlumatları ümumiləşdirmək üçün nəzrdə tutulmuşdur. Bu hesab əsasən elektrik enerjisi, buxar, qaz, nəqliyyat xidməti, əsas vəsaitlərin təmiri, alətlərin, ehtiyat hissələrinin hazırlanması və s. istehsal məsrəflərinin uçotunu aparmaq üçün istifadə olunur. 23 «Köməkçi istehsalat» hesabının debetində bilavasitə məhsul burazılışı iş və xidmət göstərilməsilə əlaqədar olan məsrəflər əks olunur. Həmin hesabın krediti üzrə istehsalı başa çatmış məhsulların, yerinə yetirilmiş işlərin və xidmətlərin faktiki maya dəyəri əks olunur.
25 «Ümumistehsalat xərcləri» hesabı müəssisənin əsas və köməkçi istehsalatlarına xidmət üzrə xərclər haqqında məlumatları ümumiləşdirmək üçün nəzərdə tutulmuşdur.
25 «Ümumistehsalat xərcləri» hesabında əsasən maşın və avadanlıqların saxlanması və istismarı xərcləri, istehsal təyinatlı əsas vəsaitlərin təmiri xərcləri və amortizasiyası, istehsal binalarının saxlanması, işıqlandırılması, qızdırılması xərcləri, istehsalata xidmət edən işçi heyətinin əməyinin ödənişi üzrə xərclər və s. oxşar təyinatlı xərclər əks etdirilə bilər.
25 saylı hesabda qalıq olmur, həmin hesabın debetində toplanmış bütün xərclər 20 «Əsas istehsalat» və 23 «Köməkçi istehsalat» hesablarının debetinə silinir.
26 «Ümumtəsərrüfat xərcləri» hesabı istehsal əməliyyatları ilə bilavasitə əlaqədar olmayan xərclər haqqında informasiya formalaşdırmaq üçün nəzərdə tutulmuşdur. Həmin hesabda da qalıq olmur. Ay ərzində hesabın debetində toplanmış xərcdə qəbul edilmiş üsullarla bölüşdürülərək istehsal edilən ayrı-ayrı məhsulların (iş və xidmətlərin) maya dəyərinə daxil edilir.
Zay məhsulların bərpa olunması və onlara sərf olunan məsrəflərlə əlaqədar itkilər 28 «İstehsalatda zay» aktiv hesabında əks olunur. Həmin hesabın debetində aşkar edilmiş daxili və xarici zay üzrə (düzəldilməsi mümkün olmayan, yəni tam zay məhsulun dəyəri və s.) məsrəflər cəmlənir. 28 «İstehsalatda zay» hesabının kreditində zay məhsuldan olan itkilərin azaldılmasına aid edilən məbləğlər, yəni mümkün istifadə qiymətləri üzrə zay edilmiş məhsulun dəyəri, zay üçün günahkar şəxslərdən tutulmuş məbləğlər həmçinin zaydan itki kimi istehsal məsrəflərinə silinən məbləğlər əks etdirilir.
29 «Xidmətedici istehsalat və təsərrüfatlar» hesabı müəssisənin xidmətedici istehsalat və təsərrüfatlarının məhsul buraxılışı, yerinə yetirilən iş və göstərilən xidmətlərlə əlaqədar xərcləri haqqında məlumatları ümumiləşdirmək üçün nəzərdə tutulmuşdur. Xidmətedici istehsalat və təsərrüfat dedikdə müəssisənin məhsul istehsalı ilə bağlı olmayan, lakin onun əmlakı sayılıb, balansında olan yaşayış evləri, yataqxanalar, məişət emalatxanaları, yeməkxana, uşaq bağçaları və s. başa düşülür.
29 «Xidmətedici istehsalat və təsərrüfatlar» hesabının debetində məhsul buraxılışı, göstərilən xidmət və yerinə yetirilən işlərlə bilavasitə əlaqədar olan birbaşa xərclər, həmçinin köməkçi istehsalın xərcləri əks etdirilir. Həmin hesabın kreditində istehsalı başa çatmış məhsulun, yerinə yetirilmiş işin və göstərilən xidmətin faktiki maya dəyərinin məbləği əks olunur. 29 «Xidmətedici istehsalat və təsərrüfatlar» hesabı üzrə ayın axırına olan qalıq bitməmiş istehsalın dəyərini göstərir.
Bitməmiş istehsalın qiymətləndirilməsi və uçotu 
Bitməmiş istehsala o məhsullar aid edilir ki, onlar istehsal prosesində müəyyən olunmuş bütün mərhələlərdən keçməyib, hazır məhsul kimi istehsalı başa çatmayıb, müəssisənin texniki nəzarət şöbəsi tərəfindən qəbul olunmayıb və sifarişçiyə göndərilməmiş yaxud təhvil verilməyib. Bu kimi məhsullara sərf olunan məsrəflər bitməmiş istehsal məsrəfləri adlanır.
Hesabat dövründə hazır məhsulların istehsalına sərf olunmuş məsrəfləri müəyyən etmək üçün, onlara sərf olunmuş məsrəfləri bitməmiş istehsal məsrəflərindən ayırmaq lazımdır. Çünki istehsal prosesində ay ərzində həmin məhsulların məsrəflərinin uçotu birlikdə aparılır.
Ay ərzində bitməmiş istehsalın həcmini müəyyən etmək üçün həmin dövrdə yaranmış detalların, hissələrin və s. bitməmiş istehsalın uçotu aparılmalı, onların qalığı müəyyənləşdirilməlidir. Bir qayda olaraq müəssisə sexlərində bitməmiş istehsalın operativ uçotunu sexin dispetçer xidməti işçiləri aparır və daimi olaraq istehsaldan keçən detalların aparılan əməliyyatlar üzrə uçotu müəyyən olunmuş standart kartoçkalarda əks olunur.
Lakin, bitməmiş istehsalat haqqında əsas məlumat hər ayın sonunda aparılan inventarlaşma əsasında müəyyən olunur. İnventarlaşma müəssisənin mühasibat uçotunda əks olunmuş əmlakın faktiki yoxlanması və müəyyən olunması üsulu olub, bitməmiş istehsalat üzrə bütün əməliyyatları, onların düzgün aparılmasını müəyyənləşdirir. Bitməmiş istehsalın inventarlaşdırılması sexin inventarlaşma komissiyası tərəfindən, dispetçer bürosunun, mühasibatlığın, sahə ustasının iştirakı ilə aparılır.
Bitməmiş istehsalın inventarlaşmasını apararkən aşağıdakıları müəyyən etmək vacibdir:
- istehsalda faktiki mövcud olan işlərin, detal və  hissələrin, yığılması başa çatmamış məhsulların qalıq miqdarını müəyyən edilməsi;
- istehsal prosesin faktiki olaraq başlanmış, lakin qurtarmamış istehsalatların müəyyənləşdirilməsi;
- ləğv olunmuş sifarişlər üzrə bitməmiş istehsal qalığını və sifarişlər üzrə icrası dayandırılmış əməliyyatlar üzrə qalığın müəyyən edilməsi.
 İstehsalın xüsusiyyətindən asılı olaraq inventarlaşma başlamazdan əvvəl sexdə qalan bütün lazım olmayan materiallar, alınmış hissələr və yarımfabrikatlar və istehsalı tam başa çatmamış detallar, hissələr, qurğular anbara təhvil verilməlidir.
İnventarlaşma nəticəsi üzrə akt hər bir sex, sahə və bölmə üzrə ayrılıqda tərtib olunmaqla yanaşı, qalıqda olan bütün bitməmiş istehsalat və digər məhsullar üzrə görülməsi tələb olunan bütün işlər və əməliyyatlar göstərilməlidir.
Sexdə iş yerində olan emaldan keçməmiş xammal və materiallar, alınmış yarımfabrikatlar bitməmiş istehsalat üzrə inventarlaşdırma sisteminə daxil edilmir və ayrı aktla sənədləşdirilir.
İnventarlaşdırmanın aparılmasında çox vacib məsələlərdən biri bitməmiş istehsal qalığının həcminin düzgün müəyyən olunmasıdır, çünki hazır məhsulun maya dəyərinin hesablanması bu göstərici ilə bilavasitə əlaqədardır. Belə ki, hazır məhsulun maya dəyərini hesablamaq üçün ayın əvvəlinə olan bitməmiş istehsal məbləğinin üzərinə ay ərzindəki məsrəflər əlavə olunur və həmin məbləğdən ayın sonuna olan bitməmiş istehsal qalığı çıxılır. Bununla da bitməmiş istehsalın qalığı üzrə səhvlərə yol verilməsi buraxılan məhsulun maya dəyərinin düzgün hesablanmaması ilə nəticələnə bilər.
Bitməmiş istehsalat emalı başa çatmamış və hazır məhsulların tərkibinə daxil olmayan detallar, yarımfabrikatlar nəzərə alınmaqla faktiki maya dəyəri ilə qiymətləndirilir. Bitməmiş istehsalın qiymətləndirilməsi zamanı birbaşa xərclərin müəyyən edilməsi əsas ölçü vahidi hesab olunur. Birbaşa xərclər (materiallar, əmək haqqı) hər bir kalkulyasiya obyekti üzrə mövcud olan normalar əsasında hesablanır.
Bitməmiş istehsal üzrə aparılan inventarlaşdırma nəticəsində əksik və artıq gəlmə müəyyən olunarsa bütün səbəblər araşdırlmalı, təqsirkar şəxslər müəyyən olunmalı və müvafiq təkliflər hazırlanmalıdır. Əskik və artıq gəlmə müəyyən olunduqda mühasibat uçotunda aşağıdakı mühasibat yazılışları aparılır:
- müəyyən olunmuş ümumi əskik gəlmə məbləği üzrə 84 «Sərvətlərin əskik gəlməsi və xarab olmasından itkilər» hesabının debeti, 20 «Əsas istehsalat» və 23 «Köməkçi istehsalatlar» hesablarının kredit;
- sex işçilərinin təqsiri üzündən müəyyən olunmuş əskik gəlmələr 73 «Sair əməliyyatlar üzrə işçi heyəti ilə hesablaşmalar» hesabının 73/3 «Maddi zərərin ödənməsinə görə hesablaşmalar» subhesabının debetinə və 84 «Sərvətlərin əskik gəlməsi və xarabolmasından itkilər» hesabının krediti;
- təqsirkar şəxs müəyyən olunmadıqda əskik gəlmələr 25 «Ümumi istehsalat xərcləri» və 26 «Ümumtəsərrüfat xərcləri» hesablarının debeti və 84 «Sərvətlərin əskik gəlməsi və xarabolmasından itkilər» hesabının krediti;
- artıq müəyyən olunduqda 20 «Əsas istehsalat» hesabının debeti və 80 «Mənfəət və zərərlər» hesabının krediti.
 İstehsal itkilərinin uçotu
İstehsal əməliyyatından keçmiş, lakin öz keyfiyyətinə görə müəyyən olunmuş standartlara, texniki göstəricilər və ya sifarişçi ilə bağlanmış müqavilə şərtlərinə uyğun olmayan məhsul və yarımfabrikatlar zay məhsul hesab olunur.
Zay məhsul istehsalı zamanı qeyri-məhsuldar xərclər artır və bunun nəticəsində keyfiyyətli məhsulların həcmi azalmaqla, onun maya dəyəri yüksəlir olur. Buna görə də müəssisələrdə idarəetmə təcrübəsində zay məhsul istehsalının qarşısını almaq mühüm vəzifə kimi qarşıda qoyulur.
Zay məhsul istehsalının qarşısını almaq üçün mühüm tələb zay məhsul buraxılışının əmələ gəlməsi səbəblərinin qarşısının alınması və onda təqsiri olan şəxslərin müəyyən olunması və lazımi tədbirlər görülməsidir. Belə nəzarətin və uçotun təşkili bir sıra hallarda zayın yaranmasının xarakteri və onun müəyyən olunduğu yerdən asılıdır.
Zayın xarakterindən asılı olaraq məhsulun texniki baxışı və qəbulu dövrünə görə düzəldilən və düzəldilməyən zay məhsullara  bölünür.
Düzəldilən zay məhsullara o məhsullar daxildir ki, məhsul və yarımfabrikatda buraxılan nöqsanlar düzəldildikdən sonra öz təyinatına görə istifadə olunur, onların düzəldilməsi texniki cəhətdən mümkündür və iqtisadi cəhətdən sərfəlidir.
Düzəldilməyən zay məhsullar, yarımfabrikatlar o məhsullar adlanır ki, onların düzəldilməsi texniki cəhətdən imkan olmaması ilə yanaşı, itisadi cəhətdən mümkün deyil, iqtisadi cəhətdən isə qeyri-sərfəlidir.
Müəyyən olunma yerinə görə zay daxili zaya və alıcı tərəfindən müəyyən olunan kənar zaya bölünür. Daxili zay istehsal müəssisəsi daxilində məhsulun alıcıya yüklənməsinə qədər olan vaxtda müəyyən olunmalıdır. Kənar zay mal alıcıya yükləndikdən sonra alıcı tərəfindən olunmuş zaydır.
İstehsalçı tərəfindən düzəldilməsi mümkün olmayan zay məhsul üçün texniki nəzarət tşöbəsi mütəxəssisələrinin iştirakı ilə akt tərtib olunur və həmin aktda bütün nöqsanlar əks olunur. Tərtib olunmuş aktda buraxılmış ziyanın xarakteristikası, onun səbəbləri, miqdarı, bununla əlaqədar təqsirkar şəxs, zayın maya dəyəri, itki məbləği və zay kimi qəbul olunmuş məhsul və ya yarımfabrikatların qəbul olunmasına dair qeydiyyat aparılmalıdır.
Akt müəssisənin texniki nəzarət şöbəsinin işçiləri,sex rəisi və onun baş ustası tərəfindən tərtib olunmaqla mühasibatlığa təqdim olunur. Mühasibatlıqda müəyyən olunmuş zay məhsulun maya dəyəri kalkulyasiya olunur. Tərtib olunmuş akt müəssisə rəhbəri tərəfindən təsdiq olunur. Bu əməliyyatdan sonra müəssisə rəhbəri müəyyən olunmuş zərərin təqsirkar şəxslər tərəfindən ödənməsi və ya müəssisənin istehsal məsrəfləri hesabına silinməsi haqqında qərar qəbul edir.
Müəyyən olunmuş və sənədləşdirilmiş zay məhsul və yarımfabrikatlar üzrə mühasibat uçotunda yazılışlar aparılır. Bu məqsədlə mühasibat uçotunun hesablar Planında kalkulyasiya təyinatlı, aktiv hesab sayılan 28 saylı «İstehsalatda zay» hesabı müəyyən olunmuşdur. Müəyyən olunmuş zay məhsulların dəyərinə uyğun belə yazılış edilir:
D-t 28 «İstehsalatda zay»
K-t 20 «Əsas istehsalat».
28 «İstehsalatda zay» hesabının debetində daxildə və kənarda aşkar edilmiş zay üzrə (düzəldilməsi mümkün olmayan, yəni tamamilə zay məhsulun dəyəri, onun istehsalı üzrə xərclər və s.) həmçinin norma həcmini aşan zəmanətli təmirə çəkilən məsrəflər cəmlənir.
28 «İstehsalatda zay» hesabının kreditində zay məhsuldan olan itki məbləğinin azaldılmasına aid edilən məbləğlər, yəni mümkün istifadə qiymətləri üzrə zay edilmiş məhsulun dəyəri, zay üçün günahkar şəxslərdən tutulası məbləğlər, malsatanlar tərəfindən göndərilən və istifadəsi nəticəsində zaya verilmiş keyfiyyətsiz materiallar yaxud yarımfabrikatlara görə onlardan tutulası məbləğlər və həmçinin zaydan itki kimi istehsal üzrə məsrəflərə silinən məbləğlər əks etdirilir.
28 «İstehsalatda zay» hesabının debeti dövriyyəsi ilə kredit dövriyyəsi arasındakı fərq zaydan əmələ gələn itkini göstərir, hesabat ayının sonunda kalkulyasiya maddələri üzrə istehsal olunmuş məhsulların maya dəyərinə əlavə olunur və hesab bağlanır. Beləliklə, zaydan əmələ gələn ümumi itki məbləği müəyyənləşdirilir və aşağıdakı yazılış aparılır:
D-t 20 «Əsas istehsalat»
23 «Köməkçi istehsalat»
K-t 28 «İstehsalatda zay».
Zaydan əmələ gələn itki məbləğləri o məhsullara aid edilir ki, həmin məhsullarda zay müəyyən olunmuşdur. Zay məhsullar üzrə itkilər bitməmiş istehsalatın tərkibində saxlanıla bilməz.
Kənar zay nəticəsində əmələ gələn itki məbləğləri üzrə aidiyyatı müəssisələrə iddia verilir və onun ödənilməsi tələb olunur. İddia təmin olunmadıqda zayla əlaqədar materiallar baxılmaq üçün iqtisadi məhkəməyə (Arbitraj) müraciət olunur. Zaydan əmələ gələn itki məbləğləri ilə əlaqədar iddia ödəyici və ya iqtisadi məhkəmə tərəfindən müsbət təminatla qərarlanırsa aşağıdakı yazılış aparılır:
D-t 63 «İddialar üzrə hesablaşmalar»
K-t 26 «Ümumtəsərrüfat xərcləri».
İstehsalatda zay hesabı üzrə analitik uçot müəssisənin ayrı-ayrı sexləri, məhsulların növləri, xərc maddələri, zayın günahkarları və səbəbləri üzrə aparılır.
. İstehsala məsrəflərinin uçotu və məhsulun maya dəyəri  kalkulyasiyasının metodları
Müəssisələr məsrəflərinin uçotu və məhsulun maya dəyəri kalkulyasiyasının normativ, sifariş, mərhələ və sadə metodlarından istifadə edirlər.
Uçotun normativ metodu bir qayda olaraq kütləvi və seriyalı məhsullar istehsal edən müxtəlif xarakterli mürəkkəb istehsal strukturuna aid olan istehsal sahələrində istifadə olunur. Bu metod üzrə müəssisənin ayrı-ayrı sexlərində istehsal olunmuş məhsullara sərf olunmuş normativ və faktiki məsrəflər uçota alınır.
Normativ uçotun vəzifəsi xammal, material, əmək və maliyyə ehtiyatlarının müəssisədə səmərəsiz istifadə olunmasına imkan verməmək, istehsalatda mövcud olan daxili imkanların aşkara çıxarılmasına şərait yaratmaqdan ibarətdir. Onun əsasında məhsul vahidinə düşən iş vaxtı, xammal, material və pul vəsaiti məsrəflərinin əsaslandırılmış normaları və bu normalardan kənarlaşmaların müəyyən olunması durur.
İstehsal olunan məhsul üzrə faktiki sərf olunan məsrəflər müəyyən olunmuş normalarla müqayisə olunur, fərq olunduqda, onun səbəbləri müəyyənləşdirilir.
Normativ metodunun tətbiqinin ən mühüm şərtlərindən biri məsrəflərin ciddi qaydada normalaşdırılması və cari normadan asılı olaraq hər bir məmulat üçün qabaqcadan ayın əvvəlinə normativ kalkulyasiyanın tərtib edilməsidir.
Normativ metodun tərbiqi zamanı müəssisələr plan, normativ və hesabat kalkulyasiyalarından istifadə edirlər. İstehsal məsrəflərinin normativ metodunun xüsusiyyətlərindən biri də sərf olnunan məsrəflər üzərində ilkin və cari nəzarətin aparılmasına əsaslı imkanlar yaranmasıdır.
Sifariş metodu fərdi və xırda seriyalı istehsalatda tətbiq edilir.
Belə ki, bu metod binaların və gəmilərin tikintisində, iri həcmli maşın və avadanlıqların istehsalında tətbiq olunur. Əgər müəyyən sifarişlərin yerinə yetirilməsi uzun vaxt tələb edirsə, belə halda sifarişlərin müəyyən mərhələlər üzrə yerinə yetirilməsi müəyyənləşdirilir. Bu məqsədlə uçotda hər bir sifariş üzrə analitik hesab açılır və ona xüsusi şifr təhkim olunur. Sifariş üzrə sərf olunan bütün məsrəflər müəyyən olunmuş şifr üzrə uçotda əks olunur. Sifariş tamamilə yerinə yetirilənə qədər görülmüş işlər üzrə uçotda əks olunmuş məsrəflər bitməmiş istehsal kimi qiymətləndirilir. Yekun hesabat kalkulyasiyası sifariş tam yerinə yetirildikdən sonra tərtib olunur. Beləliklə sifariş formasında həyata keçirilən hesabat kalkulyasiyası sifariş üzrə bütün işlər tamamilə icra olunduqdan sonra tərtib olunur.
Sifariş üzrə hazır məhsulların sifarişçiyə təhvil verilməsi qaimə, akt və digər sənədlərlə rəsmiyyətə salınır.
Məsrəflərin uçotu və maya dəyəri kalkulyasiyasının mərhələ metodu ilkin xammalın, yarımfabrikatların ardıcıl olaraq bir mərhələdən başqa mərhələyə verilməsi yolu ilə məhsulun istehsal olunduğu kütləvi istehsal sahələrində tətbiq olunur. Bu metod toxuculuq, gön-dəri, kimya, qara metallurgiya, tikinti materialları istehsal edən sahələrdə geniş istifadə olunur. Belə müəssisələrdə nəinki hazır məhsul, həm də ilkin və aralıq yarımfabrikatlar kalkulyasiya etmənin obyekti hesab olunur. Mərhələ metodunda məsrəflərin əksər hissəsi əvvəlcə sexlər yaxud mərhələ üzrə, sonra isə onların daxilində məhsul növləri üzrə uçota alınıb sistemləşdirilir.
Öz istehsalının yarımfabrikatları həm istehsalın növbəti mərhələlərində istifadə oluna, həm də məmulat və yarımfabrikat kimi kənar müəssisələrə satıla bilər. 
İstehsala məsrəflərin uçotunun sadə metodu məhdud çeşiddə məhsul istehsal edən və bitməmiş istehsalı ümumiyyətlə olmayan və yaxud az miqdarda olan müəssisələrdə istifadə olunur. Belə sahələrə kömür sənayesi, elektrik stansiyaları və s. aid edilə bilər. Məsələn, kömür sənayesində istehsal olunmuş bir ton məhsulun istehsal maya dəyərini müəyyən etmək üçün ümumi məsrəflərin məbləği istehsal olunmuş kömürün ancaq şaxtadan kənara çıxarılan miqdarına bölünməklə müəyyən olunur. Belə halda şaxtada qalan kömürün miqdarı uçota alınmır.
      Məhsulların istehsalı prosesində xammal, material, yanacaq, elektrik enerjisi, əməyin müxtəlif növləri sərf olunur, əsas kapital ünsürləri – maşın və avadanlıqlar, binalar istifadə olunduqca köhnəlir və öz dəyərlərinin bir hissəsini amortizasiya ayırmaları formasında istehsal edilən məhsulların üzərinə keçirirlər. Deməli, bu və ya digər məh-sulun istehsalına müəyyən miqdarda canlı və maddiləşmiş əmək sərf olunur və bunlar istehsal xərclərini əmələ gətirir.
Lakin istehsal xərcləri kateqoriyası ilə əlaqədar iqtisadçılar arasında fikir birliyi yoxdur. Demək olar ki, iqtisadi məktəblərin hamısının tanınmış nümayəndələri bu barədə fikir söyləmişlər. Məsələn, klassik burjua siyasi iqtisadının nümayəndələri A. Smit və D. Rikardo istehsal xərcləri haqqında öz mülahizələrini bildirir və onu istehsal qiyməti ilə eyniləşdirirlər. J. B. Seyin fikrincə istehsal xərcləri üç amildən – əmək, torpaq, kapital – əmələ gəlir. Fransız iqtisadçısı N. Senior istehsal  xərclərinin izahının subyektiv variantını irəli sürmüşdür. Onun fikrincə dəyərin kəmiyyəti işçilərin və sahibkarların şəxsi istehlakdan imtina etmələrinin nəticəsidir.
K. Marksa görə əmtəələrin istehsalı üzrə  cəmiyyətin və müəssisələrin istehsal xərclərini bir-birindən fərqlən-dirmək lazımdır. Məhsulların hazırlanması ilə əlaqədar sərf olunan bütün canlı və maddiləşmiiş (keçmiş) əmək məsrəfləri cəmiyyətin istehsal xərclərini əmələ gətirir.  A. Marşall istehsal xərclərinin obyektiv və subyektiv variant-larını birləşdirməyə cəhd göstərmişdir. O, belə hesab edirdi ki, istehsal xərcləri işçilərin «əziyyəti» və sahibkarların «imtinasının» cəmidir.  Müasir dövrdə Qərb ölkələrin-də istehsal xərclərini həm mahiyyət, həm də quruluş və terminologiya cəhətdən onun marksist konsepsiyasından fərqləndirirlər. Əgər əvvəllər istehsal xərclə-rinin əsas hissəsi istehsalda bilavasitə çalışan işçilərin əmək haqqından ibarət idisə, hazırda onun tərkibində qeyri-istehsal işçilərinin əməyi, marketinq, idarəetmə, reklam və s. əlaqədar xərclər çoxluq təşkil edir.
Kempbell R. Makkonnell və Stenli L. Bryunun  «Ekonomiks» kitabında istehsal xərcləri belə səciyyələndirilir: «Istehsal xərclərinə mülkiyyətçiyə məxsus olan və istehsal prosesi üçün ehtiyatlardan kifayət qədər göndərilməsinə təminat verən bütün ödənişlər daxildir. Burada malgöndərənlərə ödənilən kənar (xarici) xərclər, habelə daxili xərclər nəzərdə tutulur. Daxili xərclərin ünsürlərindən biri sahibkarın yerinə yetirdiyi vəzifələrin müqabilində götürdüyü normal mənfəətdir».
Beləliklə, müxtəlif iqtisadi məktəblərin nümayəndə-lərinin fikrincə, hər bir məhsulun istehsalına müəyyən miq-darda iqtisadi ehtiyatlar və ya istehsal amilləri (əmək, kapital və s.) sərf olunur ki, bazar iqtisadiyyatı şəraitində bunlar dəyər forması alır və istehsal xərclərini əmələ gətirir.
İqtisadi ədəbiyyatda istehsal xərcləri aşağıdakı kimi təsnifləşdirilir: 1) Kənar və daxili xərclər; 2) Alternativ xərclər; 3) Sabit, dəyişən və ümumi xərclər; 4) Orta və son hədd xərcləri.
Istehsal xərclərini hər şeydən əvvəl, firma miqya-sında nəzərdən keçirmək lazımdır. Bu, onunla əlaqədardır ki, ayrı-ayrı firmalar hər hansı bir məhsulu istehsal etməyi qarşılarına məqsəd qoyarkən birinci növbədə daha çox mənfəət əldə etməyə çalışırlar. Başqa sözlə, hər bir firma elə istehsal prosesi seçməli və təşkil etməlidir ki, bu, eyni miqdarda məhsul istehsal etmək üçün daha az istehsal amillərindən istifadə etməyə imkan versin, sahibkar üçün sərfəli olsun. 
Firmaların məhsul istehsalı ilə əlaqədar çəkdikləri xərcləri iki yerə bölmək olar: 1) Kənar (xarici) xərclər; 2) Daxili xərclər.
Məlum olduğu kimi, firmalar istehsal prosesini təşkil etmək üçün kənardan müəyyən iqtisadi ehtiyatları – xammal, yanacaq, elektrik enerjisi satın alır, muzdla tutulmuş işçilərə əmək haqqı verir, göstərilən nəqliyyat xidmətlərinin dəyərini ödəyir. Bütün bunlarla əlaqədar olan xərclər kənar (xarici) xərclər adlanır. Lakin firmalar özlərinə məxsus ehtiyatlardan da istifadə edirlər ki, bunlara da daxili xərclər deyilir.       Məhsulların istehsalına çəkilən xərclər həm də onların «sərf olunduğu yerlər», məhsulların və xərclərin növləri üzrə qruplaşdırılır. Xərclərin sərf olunduğu yerlər dedikdə onla-rın sexlər,sahələr və digər bölmələr üzrə müəyyən edilməsi nəzərdə tutulur. Hər məhsul və yerinə yetirilmiş iş növü üzrə də xərclər hesablanır. Bununla əlaqədar olaraq xərclər, kalkulyasiya maddələri və xərc ünsürləri üzrə təsnifləşdirilir.
        Bazar iqtisadiyyatına keçildiyi müasir şəraitdə kiçik və orta müəssisələrin çoxunda kalkulyasiya maddələrinə aşağı-dakı xərclər daxil edilir: maddi xərclər (xammallar, materi-allar, yanacaq və texnoloji məqsədlər üçün elektrik enerjisi); əmək haqqı xərcləri; idarəetmə və istehsala xidmət göstəril-məsi ilə əlaqədar xərclər (üstəlik xərclər). Geniş mənada isə kalkulyasiya maddələri üzrə xərclərə aşağıdakılar daxildir: 1)Xammal və materiallar (tullantılar çıxılmaqla); 2)koope-rasiya əlaqələrində olan müəssisələrdən satın alınmış məmu-lat və yarımfabrikatlar; 3) əsas istehsalat işçilərinin əmək haqqı; 4) istehsalat işçilərinin əlavə əmək haqqı; 5) istehsalat işçilərinin əsas və əlavə əmək haqqına görə hesablanmış so-sial sığorta ayırmaları; 6) istehsalın hazırlanması və mənim-sənilməsi ilə əlaqədar xərclər; 7)Avadanlıqların saxlanması və istismarı ilə əlaqədar olan xərclər; 8) sex xərcləri; 9) ümumzavod xərcləri; 10) zay məhsula görə itkilər; 11) Istehsaldankənar xərclər
      Firmaların fəaliyyətinə qiymət verərkən istifadə olu-nan göstəricilərdən biri də mənfəətdir.
         Mənfəət sahibkarlıq fəaliyyətinin iqtisadi səmərəlilik göstəricisidir. Mənfəətin aşağıdakı növləri vardır: 1) iqtisadi və ya xalis mənfəət; 2) normal mənfəət.
         Bazar iqtisadiyyatı şəraitində ən mühüm anlayışlardan biri iqtisadi və ya xalis mənfəətdir. Iqtisadi mənfəət dedikdə firmanın ümumi gəliri ilə ümumi xərcləri (daxili və kənar) arasındakı fərq nəzərdə tutulur.
         Iqtisadi mənfəətin müəyyən edilməsi nə qədər sadə görünsə də, onu normal mənfəətdən və ya sahibkar gəlirin-dən fərqləndirmək lazımdır. Artıq əvvəllərdə göstərildiyi ki-mi, daxili və ya kənar ödəmə olub olmamasından asılı olma-yaraq kapitala görə ödənilən faiz məbləği və iqtisadi renta kimi sahibkarın mənimsədiyi normal mənfəət də istehsal xərclərinə daxildir. Bazar nəzəriyyəsinə uyğun olaraq bütün istehsal amilləri (əmək, kapital, torpaq və sahibkarlıq qabi-liyyəti) yeni dəyər yaradır, onun konkret formaları (əmək haqqı, faiz məbləği, renta və sahibkar gəliri) isə həmin mül-kiyyət sahiblərinin gəlirlərini təşkil edir. Beləliklə, hər hansı bir sahədə sahibkarlıq fəaliyyəti ilə məşğul olmaq və onu qoruyub saxlamaq üçün lazım olan mənfəət məbləğinə normal mənfəət deyilir. Normal mənfəət daxili xərclərin tərkib ünsürlərindən biridir. Normal mənfəət təmin olunmadıqda hətta bəzi hallarda muzdla işləməyə üstünlük verir.
         Bazar iqtisadiyyatı şəraitində iqtisadi mənfəəti marksist siyasi iqtisaddakı üstəlik izafi dəyər anlayışı ilə mü-qayisə etmək olar. Lakin müasir bazar iqtisadiyyatı nəzəriy-yəsindəki üstəlik mənfəətin əmələ gəlməsi başqa cür aydın-laşdırılır. K.Marksın irəli sürdüyü üstəlik mənfəət məhsul vahidinin istehsalına sərf olunan xərclərin azaldılmasına imkan verən ən yeni texnika və mütərəqqi texnologiyaları tətbiq edən kapitalistin əldə etdiyi izafi dəyərdir. Əmtəələri az xərclə istehsal edən və bazar qiymətləri ilə reallaşdıran firmalar digər istehsalçılara nisbətən  üstəlik mənfəət əldə edirlər ki, onun da mənbəyi muzdlu işçilərin əməyidir.
         Inhisar mənfəəti ehtiyatlardan istifadə olunması və ya təbii ehtiyatların məhdudluğu şəraitində məhsullara yüksək inhisar qiymətinin müəyyən edilməsi nəticəsində əldə edilə bilər. Ehtiyatlardan istifadə olunması ilə əlaqədar məhdu-diyyətlərə patent və lisenziyaları misal göstərmək olar. Bu, imkanlı şirkətlərin yeni texnika və texnologiyalardan başqa-larının istifadə etməmələri üçün təzyiq göstərmələri for-masında həyata keçirilir. Təbii ehtiyatların məhdudluğuna gəldikdə, çox nadir ehtiyatları çox az olan nadir resurslar öz sahibinə yüksək mənfəət, renta, faiz və əmək haqqı əldə etmək imkanı verə bilər.
         Beləliklə, mənfəət sahibkarlıq fəaliyyətinin iqtisadi səmərəlilik göstəricisi olduğuna görə hər bir hüquqi və ya fiziki şəxs onun artırılmasına xüsusi diqqət yetirir və bu məqsədlə müxtəlif vasitə və yollardan istifadə edir. Görün-düyü kimi, mənfəət uğrunda mübarizə aparmaq və onu artırmaq üçün müxtəlif üsullardan istifadə etmək istehsalı təşkil edən hər bir sahibkarın başlıca məqsədidir. Və buna əsasən demək olar ki, mənfəət iqtisadi mexanizmdə çox mühüm rol oynayır. Bu isə onun yerinə yetirdiyi vəzifələrdən irəli gəlir.
Mənfəətin başlıca vəzifələrindən biri, onun istehsal-da əmək məsrəflərinə qənaət edilməsinin ölçüsü olmasıdır. Bu, mənfəətin digər vəzifələrinin yerinə yetirilməsi üçün əsasdır. Çünki mənfəət əməyə qənaət olunduqda–əmək məhsuldarlığı yüksəldikdə, buraxılmış məhsulların hər va-hidinə çəkilən xərc aşağı salındıqda, kapitalverimi artırıl-dıqda–mümkündür. Mənfəətin kütləsinə təkcə əməyə qəna-ət edilməsi deyil, istehsal olunan və satılan məhsulların həcmi də təsir göstərir. Buna isə həm işçilərin sayının artı-rılması (ekstensiv amil), həm də əmək məhsuldarlığının yüksəldilməsi (intensiv amil) yolu ilə nail olmaq mümkündür.
Mənfəətin artırılmasının ikinci amilindən istifadə edilməsi iqtisadi cəhətdən daha sərfəlidir. Çünki işçilərin sayının artırılması müəyyən həddə qədər mümkündür, digər tərəfdən isə əmək məhsuldarlığının yüksəldilməsi, həm də istehsal olunan məhsulların miqdarının artırıl-masına və onların istehsalına çəkilən xərclərin aşağı salın-masına imkan verir. 
Mənfəət həmçinin, yalnız kommersiya hesablı müəssisələrin kollektiv iqtisadi mənafelərini deyil, həm də ümumxalq mənafelərini ifadə edir. Deməli, onun hamısı müəssisənin sərəncamında qala bilməz, bir hissəsi ümum-dövlət pul vəsaitləri fonduna daxil olmalıdır. Bununla əlaqədar olaraq mənfəətin ikinci vəzifəsi–ehtiyatların  alterna-tiv istehsal növləri arasında, habelə milli gəlirin bölgüsü və yenidən bölgüsünü həyata keçirmək vəzifəsi  meydana çıxır. Başqa sözlə, mənfəət milli gəlirin dövlət büdcəsi vasitəsilə bölgüsü və yenidən bölgüsü, ehtiyatların istehsal sahələri arasında bölüşdürülməsü vəzifəsini yerinə yetirir.
Ölkəmizdə bazar münasibətlərinin formalaşması ilə əlaqədar mənfəətin bölgü funksiyasında müəyyən dəyişik-liklər baş vermişdir. Bu, öz ifadəsini hər şeydən əvvəl müəs-sisələrin əldə etdikləri mənfəətdən dövlətə verdikləri vergi-də tapmışdır.
Mənfəətin vəzifələrindən biri də stimullaşdırmadır. Bu, onun ilk iki vəzifəsi ilə ələqadardır. Mənfəətin bu vəzifəsi öz əksini onun müəyyən nisbətdə bölüşdürülməsin-də, cəmiyyətin və müəssisələrin mənafelərinin düzgün əla-qələndirilməsində tapır. Mənfəət cəmiyyətlə müəssisə arasında düzgün bölüşdürüldükdə əməyə qənaət olunur, istehsal xərclərinin azaldılması, istehsalın nəticələrinin yaxşılaşdırılması üçün kollektivdə stimul yaranır.
Dəyər kateqoriyası olmaqla, mənfəətin müəyyən çatışmazlıqları da vardır. Bunlardan biri ondan ibarətdir ki, mənfəətin artırılması iqtisadiyyatda istehsal şəraitinin dəyişməsi nəticəsində baş verə bilər. Başqa sözlə, mənfəət, qiymətlərin artması nəticəsində artırsa, bu, istehsalçı müəs-sisələrdə mənfəətin süni surətdə çoxalmasına, istehlakçı müəssisələrdə isə, əksinə, azalmasına səbəb olacaqdır. Bu isə o deməkdir ki, mənfəət müəssisələrin işinin səmərəliliyi göstəricisi kimi onu təhrif edəcəkdir. 
Mənfəət, müəssisə qiyməti daha yüksək olan məhsulların istehsalına «meyl» göstərdiyi hallarda  da yanlış təsəvvür yaradır.Mənfəət firmaların işini ifadə edən başlıca göstəri-cilərdən olduğuna görə onun artırılması amillərinin nəzərdən keçirilməsi böyük əhəmiyyətə malikdir. 
Mənfəətin artırılmasına istehsal amilləri (əmək məhsuldarlığı, istehsal sahələrində çalışan işçilərin sayı, iş gününün uzunluğu, investisiya ehtiyatlarından istifadə dərəcəsi, istehsalın üzvi quruluşu və i. a.), bölgü (məsələn, əmək haqqının artım sürəti) və mübadilə şəraiti də (qiymətlərin səviyyəsi, təklifin tələbə nə dərəcədə uyğun gəlməsi və i.a.) təsir göstərir. Lakin bunların içərisində istehsal amilləri həlledici rol oynayır. Digər amillərə gəldikdə, onlar mənfəətin kəmiyyətinə yalnız pul ifadəsində təsir göstərə bilər. Çünki bölgü və mübadilə mərhələsində nə dəyər, nə də istehlak dəyəri yaranmır. Müasir elmi-texniki inqilab şəraitində mənfəətin artırılmasında başlıca rolu əmək məhsuldarlığının yüksəldilməsi oynayır. 









Nəticə
Nəzərə almaq lazımdır ki, hazirki şəraitdə məsrəflərin uçotunun və kalkulyasiya əməliyyatlarının yüksək səviyyədə təşkil olunması böyük əhəmiyyətə malikdir.
Göstərilənlərlə əlaqədar olaraq maya dəyərinin kalkulyasiya edilməsinin və məsrəflərin uçotunun qarşısında aşağıdakı vəzifələr durur:
· Istehsal məsrəflərinin müvafiq qaydada təsdiq olunmuş ilkin sənəd formaları ilə vaxtlı vaxtında və düzgün olaraq rəsmiləşdirilməsini, onların tam əhatə edilməsini, baş verdikləri sahələr və təyinatlar üzrə dəqiq uçota alınmasının təmin olunması;
· Istehsal olunmuş məhsulların miqdar, məbləğ çeşidinin uçotu və onların yerinə yetirilməsi üzərində nəzarət;
· Istehsal və idarə olunma əməliyyatlarının icrası ilə əlaqədar olan smeta və məsrəflərin müəyyən olunmuş normativlər üzrə istifadə olunmasına nəzarətin təşkili;
· Məhsulun maya dəyərinin kalkulyasiyasi və plan üzrə müəyyən olunmuş maya dəyərinin planının yerinə yetirilməsinə nəzarət:
· Məhsulun maya dəyərinin aşağı salınması ilə əlaqədar ehtiyatların müəyyən olunması və s.
Müəssisələrin uçotunun kalkulyasiyasının normativ, sifariş,mərhələ və sadə formalarından istifadə edirlər.
Uçotun normativ metodu forması kütləvi və seriyalı məhsulları istehsal edən müxtəlif xarakterli mürəkkəb istehsal strukturuna aid olan istehsal sahələrində istifadə olunur.Sifariş formasında uçot və kalkulyasiyasının əsas obyekti sifarişçilər üzrə məhsul istehsalı sayılır. Sifariş metodu  adətən fərdi və xırda seriyalı istehsalatda aparılır. Uçotun maya dəyərinin kalkulyasiyasının metodu ilkin xammalın, yarımfabrikatların ardıcil olaraq bir mərhələdən başqa mərhələyə verilməsi yolu ilə məhsulun istehsal olunduğu kütləvi istehsalat mərhələ tipli sahələrində tətbiq olunur. Kalkulyasiya maddələri üzrə istehsal məsrəflərinin uçotunun sadə forması məhdud çeşiddə məhsul istehsal edən və bitməmiş istehsalı ümumiyyətlə olmayan və ya az miqdarda olan müəssisələrdə istifadə olunur.
Bütün bunlar xərclərin və əmtəəlik məhsulun məsrəftutumunun artmasına səbəb olur. Bu halda keyfiyyətinn yüksəldilməsi ilə əlaqədar olaraq əmtəəlik məhsulun satış qiymətinin artım tempi ilə müqayisədə yüksək olduqdamüəsissə üçün faydalı sayılır. Təhlil zamanı keyfiyyəti yüksəldilmiş məhsulun bir vahidinin satış qiyməti ilə  maya dəyəri arasındakı müsbət fərqi reallaşdırılan əmtəəlik məhsulun natural ifadədə miqdarına vurmaqla mənfəətin artması məbləği təyin edilir.  Bu kənarlaçşma məbləğini 100-ə vurub əlavə xərclər  çəkməklə istehsal olunan əmtəəlik məhsulun maya dəyəri göstəricisinə bölməklə məsrəflərin artımının faydalılıq dərəcəsi təyin edilir. Sadaladığımız amillərin məhsul vahidinin maya dəyərinin artması,yaxud azalmasına təsiri amilli modelin köməyi ilə təyin edilir. Məhsul vahidin maya dəyərinin amilli təhlili modeli belədir :
                                        Sx
                       Md =    _____       +Dx
                                       MM
	Burada:Md – məhsul vahidinin maya dəyəri ;
               Sx – sabit xərclərin cəmi məbləği ;
               MM-- əmtəəlik məhsulun natural ifadədə miqdarı ;
               Dx –məhsul vadində udel dəyişən məsrəflər məbləğidi.
   Ölkənin istehsal müəsissələrində məsrəflərin və məhsulun maya dəyərinin çox hissəsi material və əmk haqqı xərcləri təşkil edir. Bu səbəbdən də məhsulun maya dəyərinin tərkibində müstəqim material  və əmək haqqı xərclərinin ayrı- ayrılıqda təhlil etmək məqsədə uyğundur.

